
“Начальная общеобразовательная школа села Кня-Баш”

         Тартык (ф) авазы, Ф,ф хәрефе
                                                          Урок по родному языку,
                                                        проведенный в 1 классе

                                                МОУ НОШ с. Кня-Баш

                                                 учительницей   Шай-

                                           хутдиновой   М.Г.

                                 Кня-Баш,2009 г
Тема: тартык (ф) авазы, Ф,ф хәрефе.
Максат:1)  укучыларга (ф) авазын дөрес әйтергә, Ф,ф хәрефләрен                    танып укырга өйрәтергә, фил турында кызыклы мәгълүматлар белән таныштырырга ;

2) балаларның уку һәм бәйләнешле сөйләм кунекмәләрен үстерергә;
3) балаларга экологик тәрбия бирергә, дуслык, ярдәмчеллек сыйфатлары тәрбияләү.

Материал: Р.Г. Вәлитова, С.Г.Вагыйзов «Әлифба» 105 нче бит, методик ярдәмлек «Әлифба белән ничек эшләргә»

Җиһазлау:кисмә хәрефләр, касса, картина «Фил йөк ташый», «Хайваннар дөньясы»-энциклопедиясе , карточкалар.

Дәрес тибы: яңа материалны анлату.

Дәрес барышы.
I.Оештыру  өлеше.

-исәнләшу;  уңай хәләт тудыру.

                    Хәерле көн. Кадерле балалар, хөрмәтле кунаклар!

             Менә тагын яңа көн туды. Яңа көн тууга, әти-әниләребезнең, туганнарыбызның исән-сау булуларына сөенеп, мәктәбебезгә белем алырга килдек һәм яңа иҗат дәребезне башлап җибәрәбез.

II.Өй  эшен тикшеру.
             Балалар , әйдәгез үткән дәрестә алган белемебезне искә төшереп, кабатлап алыйк.

-Х хәрефенә  ятлаган шигырьне искә  төшеру;

-магнитлы хәрефләргә анализ биру, шул хәрефләрдән сузләр төзу:

В,Ә.Л,И,Х,А,Т,Я,З,А               1 нче слайд
-җәмлә төзү:              
                          Вәли хат яза.

-бирелгән сүзләрдән җөмлә төзетү:
 Кояш

 укучылар                     2 нче слайд

кунак

 китап

зоопарк 
( Бүген кояшлы көн. Укучылар мәктәптә укыйлар. Безгә кунак  килде.  Мин китап укыйм.  Зоопаркта без фил курдек.)
III.Яна материалны аңлату. 

1. Табышмак әйтү, җавабын таптыру.    3 нче слайд  
Җылы якларда яши, авыр йөкләр ташый.(ФИЛ)   
2.  4 нчы слайд 

ФИЛ сүзенә иҗек-аваз анализы ясау.

3. Филләр турында мәгълүмат бирү.    5 нче слайд
     Фил бик зур гәүдәле хайван.ул 3 метрга якын биеклектә. Аларның колаклары гына да 2-3 метр киңлектә.менә шул зур колакларын селкеп, алар үзләренә салкынча һава җибәреп торалар, әйтерсең җилләткечләр. Филләрнең озын борыннары хобот ( хортум) дип атала. Шул озын борыннары белән ул искиткеч авыр бүрәнәләрне күтәрә. Шулай ук борыны белән җирдәге кечкенә шырпы кисәген дә ала ала. Чөнки әнә шул хоботыочында кечкенә генә бер яки ике бармакчыгы бар. Астсн зур тешләре күренеп тора. Шул очлы тешләре белән ул җирне казый, агач кайрысын кубара. Фил 60 еллап яши. аның каравы филнең баласы 20 яшьләргә кадәр һаман7 бала булып кала. Филләр- искиткеч яхшы хәтерле хайваннар. Үзенә яхшылык күрсәткәнне дә, кыерсытканны да бер дә онытмый.
4. Ф авазы белән таныштыру
-Бу авазны әйткәндә, авызда һава тоткарлана. Димәк , бу нинди аваз?

. Нинди төс белән билгелибез? (зәңгәр)

5. Пластилиннан Ф хәрефен әвәләп ясау.

6.     -“Тизрәк җый!” уены. (Киселгән рәсем өлешләреннән ФИЛ җыю.             6  нчы слайд
7. Тема һәм максатны әйтү    7 нче слайд
     Без  бүгенге дәрестә ( ф) авазын белдергән Ф,ф хәрефләре белән танышырбыз. Ф хәрефе кергән сүзләр, җөмләләр укырбыз. Ә дәресебез күңелле булсын өчен, без дәрескә бик матур һәм бик булган бер кызны чакырдык.
8 нче слайд

 Әбисе аңа туган көненә кызыл калфак бүләк иткән. Кем икәнен аңладыгызмы инде?  (Кызыл Кылфак)

8.    -Көн саен иртән Кызыл Калфак күнегүләр ясаган . без дә бүгенге дәресебездә күзләргә һәм телебезгә күнегүләр ясарбыз.
 Артикуляция өстендә эш: аскы ирен белән өске тешләр йомшак кына кушыла да калган арадан тавыш чыга:
-ф-ф-ф-ф

-фи-фи-фи-фи       9 нчы слайд
-фа-фа-фа-фа

-фу-фу-фу-фу

      8.- Кызыл Калфак әбисенә бөккәннәр илтәргә юлга чыккан, ә аның каршына аю очыраган һәм әбисенә җиләкләр дә алып барырга кушкан. Әйдәгез, без дә аңа җиләкләр җыярга булышыйк.
      Фа, фә, фи, фу, фы, фө, фе           10 нчы слайд
9.-Юлда барганда Кызыл Калфак  күңелле булсын өчен гел кушылмалар кабатлап барган.  Без дә ул кабатлаган кушылмаларны кабатлыйк.

            а                     11  нче слайд
            о

            ы         ф
            ө                    12  нче слайд
            у

   8.-Менә Кызыл Калфак бик матур аланга килеп җиткән. Анда куяннарны очраткан. Алар Кызыл Калфакка үзләренң кайгыларын җиткергәннәр. Алтын көздә алар яфраклар җыеп киптергән булганнар. Бу яфраклар гади генә түгел, ә тылсымлы икән. Алардан сүзләр төзеп була икән. Әмма көчле җил чыгып яфракларны төрле якка тараткан. Әйдәгез, куяннарга булышыйк.            13 нче слайд

                                                             14   нче слайд
Яфраклардагы иҗекләрне уку, сүзләр төзү.
 ФАЙДА        ХӘРЕФ          ШКАФ    15   нче слайд
ТӘНӘФЕС    ФИЛ           ДӘФТӘР     16 нче слайд
III. Физкультминутка.

-Куяннар бик шатланганнар. Кызыл Калфак белән уйнап та алганнар. Әйдәгез, бездә алар белән уйнап алыйк.

Җәй җиткәч балалар

Куе урманга  баралар.

Җиләкләр дә җыялар                      17  нче слайд
Күбәләкләр  куалар.

Уңга да йөгерәләр, сулга да йөгерәләр, 

Уйнап туйгач үзләре:

-Уф-ф-ф-ф,-дип тә куялар.

9.- Кызыл Калфак юлын дәвам иткән. Ә аның каршына бүре очраган. Кызыл Калфак куркып калган. Бүре әйтә икән...

-Кайсыгыз әйтә, буре Кызыл Калфакка нәрсә әйтә?  

18 нче слайд
...............

-Балалар, карагыз әле бу Бүре әбине ашармы икән?

.............

-Бүре Кызыл Калфакка мәктәпкә барасы килүен әйткән. Әмма бик борчыла , барлык әйберләрне дә дөрес тутырдымы икән? Әйдәгез бу әйберләрне карточкага төшерик. Игътибарлы булыгыз!  ( 5 секунд рәсемне карап, баш хәрефләрен язып чыгалар).

-Карагыз әле, барлык әйберләрне дә дөрес тутырганмы бүре?                  19  нче слайд
.........

-Масканы кайчан кияләр?

10. Кызыл Калфакның бүрегә укып күрсәтәсе килгән. Ә сезнең килмиме?            20 нче слайд
-“Салават күпере” журналы битеннән Ф,ф хәрефләре табу.
2- Дәреслек белән эшләү.

-105 нче биттәге текстны уку. (Балаларның фил турында ниләр белүләрен ачыклау. “Балалар энцеклопедиясе”ннән  фил турында өстәмә мәгълүмат биру, рәсемнәр карау).

-“Фил йөк ташый” картинасы буенча бәйләнешле сөйләм төзү.

IV. Үткәннәрне ныгыту.

-Әйдәгез, балалар, кабатлап алыйк. Нинди аваз белән таныштык? (ф) авазы белән. Ул нинди аваз? Саңгырау тартык. Аның хәрефе ничек атала? “эф”

V. Кызыл Калфак белән бүре бергәләп әбисе янына килеп җитте. Алар әбигә бик матур шигырь сөйләп күрсәткәннәр. Әйдәгез, без дә бу шигырьне яттан өйрәник.    21  нче слайд
          Фил бүрәнә ташып йөри

           Кара урман эчендә.                                    22 нче слайд
           Күз алдымнан һич тә китми,

           Күрсәм дә аны төшемдә. 

VI.Йомгаклау өлеше.                                            23  нче слайд
